
 உலகின் அழகே 
பன்முகத்தன்மையில்தான் அடங்கி 
உள்ளது. அதேபோல் தான் ஒவ்வொரு 
மனிதருக்கும் தனித்தனி மனச்சுவை 
(ரசனை) உள்ளது. கல்வெட்டு 
ஆய்வாளர், கவிஞர், சிற்பி, பாடகர் 
என மனிதர்களில் எத்தனை எத்தனை 
முகங்கள். அப்படியான மனிதர்களில் 
பறவை இன ஆய்வாளர்கள் தனிச் சிறப்பு 
வாய்ந்தவர்கள் என்றே கூற வேண்டும். 
ஏனெனில், உடன் வாழும் மனிதர்கள் 
குறித்தே பொருட்படுத்தாத இந்த 
உலகில், குரலற்றவர்களின் குரலாக சில 
ஊடகவியலாளர்கள் இருப்பதுபோல, 
வாயும் குரலும் இருந்தும் அவற்றின் 
குரலை யாரும் கண்டுகொள்ளாத 
வேளையில், பறவைகளின் குரலாக 
இருப்பது, பாராட்டுக்கும் சிறப்புக்கும் 
உரியது தானே.   

அப்படியான ஒரு மனிதராகவும் 
பறவைகளின் குரலாகவும் இருந்தே, 
"பறவைகளுக்கு ஊரடங்கு" புத்தகத்தை 
எழுதி இருக்கிறார் நூலாசிரியர் செழியன்.
ஜா. "பறவைகளுக்கு ஊரடங்கு" என்ற 
கட்டுரை தொடங்கி, "இது வண்ணத்துப் 
பூச்சிகள் காலம்", "உற்சாகம் அளிக்கும் 
பறவை நோக்கல்", "பறவைகளின் 
உலகத்தில்...", "சிட்டுக்குருவிகளை 
பின்தொடர்ந்து...", "சென்னை பறவை 
பந்தயம்", "பறவைக் குரல்கள்" 
என்று மொத்தம் 24 கட்டுரைகளை 
நூலாசிரியர் இந்த நூலில் 
எழுதியுள்ளார். அதில் முதலாவதாக 
இடம்பெற்றுள்ள "பறவைகளுக்கு 
ஊரடங்கு" 24 கட்டுரைகளில் 
முதலில் இடம்பெற்றுள்ளது போல, 
முதன்மையான கட்டுரை என்றும் 
சொல்ல வேண்டும்.  

பொதுமுடக்க நையாண்டி
கொரோனா பெருந்தொற்று 

தொடங்கிய 2020 ஆம் ஆண்டின் 
முதல் அலையின் போது, அரசுகள் 
போட்ட ஊரடங்குகள் எத்தனை 
கேலிக்குரியதாக இருந்தது என்று, 
அப்போதே பல்வேறு சமூக ஆர்வலர்கள் 
தெரிவித்தார்கள். அதனை, நூலாசிரியர் 
செழியன், பறவைகளுக்கு பொருத்திப் 
பார்த்து இருப்பது, ரசனைக்குரியதாக 
இருக்கிறது. ஒவ்வொரு பறவையின் 
வாழ்க்கை முறையும் வாழும் வகையும் 
வெவ்வேறானதாக இருக்கும் போது, 
பொதுமுடக்கம் ஒன்றே போல் 
நடைமுறைப்படுத்தினால் அது 
எத்தனை கேலிக்குரியதாக இருக்கும் 
என்பதனை பறவைகளின் வாழக்கை 
முறையை வைத்து நையாண்டி (satire) 
செய்திருப்பது மிகவும் சுவையானது.   

மேலே குறிப்பிட்டது போல், 
ஒவ்வொரு தலைப்பும் பறவைகள் 
உலகத்தில் உள்ள ஒவ்வொரு பறவையை 
பற்றி பேசுகிறது. அதன் அலகு, 
இறகு, இயல்பு என ஒவ்வொன்றைப் 
பற்றியும் கூறி செல்கிறார் நூலாசிரியர். 
பறவைப் பந்தயம் என்றதும் குதிரைப் 
பந்தயம், ஓட்டப்பந்தயம் போல் என்று, 
நாம் எண்ணுவது போலவே, பலரும் 
நினைக்கிறார்கள் என்று ஆசிரியர் 
சொல்லும்போது... நாம் மட்டும் இப்படி 
முட்டாள்தனமாக எண்ணவில்லை 
போலும்... என்று, நமக்குள் ஒரு நிறைவு 
ஏற்படுவது இயற்கை. செல்போன் 
கோபுரங்களால் சிட்டுக்குருவிகள் 
அழிந்து போகிறது என்று, நடந்த 

"பறவைகளுக்கு ஊரடங்கு"
(பறவைகளோடு ஒரு நீண்ட பயணம்)&

செழியன். ஜா 

வெளியீடு: 
காக்கைக் கூடு  பதிப்பகம், 

  எண்: 31, மாரி (செட்டி) தெரு,  
மந்தைவெளி, மைலாப்பூர், சென்னை–4   

செல்பேசி: 90436 05144   
மின்னஞ்சல்: crownest2017@gmail.com   

புத்தகங்களை ஆன்லைனில்   
 வாங்கும் முகவரி: www.crownest.in

அரசியல் உள்ளிட்ட பலவற்றையும் 
ஆசிரியர் கட்டுரையில் விளக்கி உள்ளார்.   

பறவைகளின் குரல்
நூற்றுக்கணக்கான பறவைகளை 

பற்றி எழுதியுள்ள இந்த புத்தகம் 
முழுவதும், 50 க்கும் மேற்பட்ட 
பறவைகளின் படங்களையும் நூலாசிரியர் 
இடம்பெற செய்துள்ளது சிறப்பு. 
அத்துடன் பறவைகளின் குரல்களை 
கேட்டு அறியக்கூடிய இணைய தள 
முகவரியையும் நிறைவு கட்டுரையில் 
https://xenocanto.org கொடுத்துள்ளார். 
இதில் ஏராளமான பறவைகளின் 
குரல்களை கேட்க முடியும் என்ற தகவலை 
பதிவு செய்துள்ளார்.   

அண்டம் அனைத்து 
உயிர்களுக்குமானது. வலுத்தது 
வாழும் என்ற கோட்பாட்டில் மனிதன் 
தொடங்கி, அனைத்து உயிரினங்களும் 
வாழ்ந்து கொண்டிருக்கிறது என்றாலும், 
எளிய உயிரினங்கள் அனைத்தும் கூட 
வாழ வேண்டும் என்பதே, உயிரின 
சமநிலைக்கு சரியானதாக இருக்கும். 
ஆனால், வலியவர்கள் எளியவர்களையும் 
வளர்ந்த நாடுகள், வளரும் நாடுகளையும் 
அலட்சியமாக பார்ப்பதுபோல, உலக 
உயிரினங்களிலும் அதே நிலையே 
உள்ளது.   

ஆனால், இந்த உலகம் 
அனைவருக்குமானது என்பதே, 
இயற்கை வகுத்துள்ள விதி என்பதை 
மறந்துவிடக்கூடாது. இந்த எண்ணம் இந்த 
புத்தகத்தை படிக்கும் போது, நமக்குள் 
ஏற்படும் என்பது மறுக்க முடியாதது. 
இந்த புவியில் வாழும் சக உயிரினமான 
பறவைகளை பற்றி, அறிந்து கொள்ள 
விரும்பும் அனைவருக்கும் இந்த புத்தகம் 
சிறந்த வாய்ப்பாக விளங்கும் என்பதில் 
எந்தவித அய்யமுமில்லை.   

–மா.இளஞ்செழியன்.

சென்னை - ஜூலை 11–  
சிம்ஸ்‌ மருத்துவமனை 

முன்னோடியான மருத்துவ 
சிகிச்சை அளிப்பதில்‌ எப்போதும்‌ 
முதன்மையாக விளங்குகிறது. இதை 
நிரூபிக்கும்‌ வகையில்‌ ‘ஃபிஃபர்‌ 
சிண்ட்ரோம்‌’  என்னும்‌ கடுமையான 
மரபணு க�ோளாறால்‌ பாதிக்கப்பட்ட 3 
வயது சிறுமிக்கு மருத்துவ துறையில்‌ 
அதிநவீன அறுவை சகிச்சையை 
வெற்றிகரமாக மேற்கொண்டு மீண்டும்‌ 
ஒரு மைல்கல்லை எட்டியுள்ளது.  

 இது, மருத்துவ 
அறிவியலில்‌ குறிப்பிடத்தக்க 
முன்னேற்றங்களையும்‌ சிகிச்சையின்‌ 
வெற்றிக்கான நம்பிக்கையை பெற்று 
வருவதைக் காட்டுறது.   

ஃபிஃபர்‌ சிண்ட்ரோம்‌ என்பது 
சிக்கலான மரபணு க�ோளாறு. புதிதாக 
பிறக்கும்‌ 1 லட்சம் குழந்தைகளில்‌ 
ஒருவருக்கு இந்த அரிய ந�ோய்‌ 
ஏற்படுகிறது. இந்த நிலையில்‌ 
குழந்தைக்கு மண்டை ஓட்டில்‌ 
உள்ள சில எலும்புகள்‌ அவற்றின்‌ 
வளர்ச்சியில்‌ ஆரம்பத்திலேயே 
இணைந்திருக்கும்‌. இது மண்டை ஓடு 
சாதாரணமாக வளர்வதை தடுக்கிறது. 
இதனால்‌ குழந்தையின்‌ தலை மற்றும்‌ 
முகத்தின்‌ வடிவத்தை பாதிக்கிறது. 
மேலும்‌ கைகள்‌ மற்றும்‌ கால்களையும்‌ 
கூட பாதிக்கிறது. சில நேரங்களில்‌ 
மூளையை சுற்றி அழுத்தம்‌ 
அதிகரிக்கிறது.   

இந்த மண்டை ஓட்டின்‌ 
எலும்புகளின்‌ முன்கூட்டிய இணைவு 
ஏற்படும்‌ப�ோது ‘சியாரி’ குறைபாடு   
உண்டாகிறது.  இந்நிலையில்‌ 
மூளையில்‌ அதிகப்படியான 
அழுத்தம்‌ ஏற்பட்டு அதன்‌ ஒரு 
பகுதி முதுகெலும்பு பகுதியில்‌ 
நகர்த்துகிறது. இது குழந்தையின்‌ 
ஓட்டும�ொத்த ஆர�ோக்‌கியத்தில்‌ தீங்கு 
விளைவிக்கும்‌. மூளை பணிகள்‌ 
செய்யும்‌ திறனை தடுக்கும்‌. மிதமான 
அல்லது ம�ோசமான அறிகுறிகளை 
ஏற்படுத்தும்‌.  

இத்தகைய ந�ோய் சிகிச்சையில்  
புரட்சி செய்துள்ளது சிம்ஸ்‌ 
மருத்துவமனை. 

மண்டை ஓட்டின்‌ பின்புறம்‌ 
உள்ள எலும்புகளை மிக மெதுவாக 
நகர்த்துவதற்கு   சிறப்பு சாதனங்கள்‌ 
பயன்படுத்தப்படும்‌. காலப்போக்கில்‌ 
உச்சந்தலையை மெதுவாக நீட்டுவதன்‌ 
மூலம்‌ மண்டை ஓட்டின்‌ உள்ளே 
உள்ள இடத்தை குறிப்பிடத்தக்க 
மறுவடிவமைப்பு மற்றும்‌ 
விரிவாக்கத்துக்கு மண்டை இசை 
திருப்ப அனுமதிக்கப்படும்‌ சிகிச்சை. 
இதனால்‌ மூளையின்‌ வளர்ச்சிக்கு 
கூடுதல்‌ இடம்‌ உருவாக்குகிறது. 
மேலும்‌ அறுவை சிகிச்சை 
அணுகுமுறையுடன்‌ த�ொடர்புடைய 
ஆபத்துகளையும்‌ தணிக்‌கிறது 
என்கிறார்  மூத்த ஆல�ோசகர்‌ டாக்டர்‌ 
சுரேஷ்‌ வீரமணி. 

இந்த சிகிச்சை முறை அறுவை 
சிகிச்சையின்‌ நேரத்தை குறைப்பத�ோடு 
ரத்த இழப்பு ஏற்படுவதையும்‌ 
தடுக்கிறது. பாதிக்கப்பட்டவர்‌ நீண்ட 
காலம்‌ மருத்துவமனையில்‌ இருக்க 
வேண்டியதில்லை. 

குழந்தையின்‌ குடும்பத்தினர்‌ 
பேசுகையில்‌, “எங்கள்‌ குழந்தைக்கு 
ஃபைபர்‌ சிண்ட்ரோம்‌ இருப்பது 
கண்டறியப்பட்டப�ோது உலகம்‌ 
சுருங்கியது ப�ோல்‌ த�ோன்றியது. 
சிம்ஸில்‌ உள்ள மருத்துவர்கள்‌ 
எங்களுக்குள்‌ நம்பிக்கையை 
விதைத்தனர்‌. 

ஒவ்வொரு செயல்முறையையும்‌ 

உன்னிப்பாக விளக்‌கினார்கள்‌.  
எங்கள்‌ மகள்‌ மகிழ்ச்சியுடன்‌ 
இருக்கிறாள்‌. டாக்டர்கள்  காட்டிய 
உண்மையான அக்கறை, அவளது 
உயிரைக்‌ காப்பாற்றியதற்காக நாங்கள்‌ 
என்றென்றும்‌ நன்றியுள்ளவர்களாக 
இருப்போம்‌" என்று நெகிழ்ச்சியுடன் 
கூறினார்கள்.   

சிம்ஸ்‌ மருத்துவமனையின்‌ 
நரம்பியல்‌ துறையின்‌ ஆல�ோசகர்‌ 
டாக்டர்‌ விஸ்வராஜ்‌ கூறுகையில்‌, 
நாங்கள் வெற்றிகரமாக 
செயல்பட்டதில்‌ உண்மையில்‌ 
பெருமை க�ொள்கிற�ோம்‌ என்று 
கூறினார்‌.   

எஸ்ஆர்எம் குழுமத்தின்‌ தலைவர்‌ 
டாக்டர்‌ ரவி பச்சமுத்து கூறுகையில்‌, 
“சிம்ஸ்‌ மருத்துவமனை எப்போதும்‌ 
அரிய வகை சிக்கலான ந�ோய்களுக்கும்‌ 
புதுமையான மருத்துவ சேவையின்‌ 
அர்ப்பணிப்பை வழங்குவதை 
குறிக்கோளாக க�ொண்டு செயல்படும்‌. 
அந்த வகையில்‌ இந்த  கடுமையான 
மரபணு க�ோளாறால்‌ பாதிக்கப்பட்ட 
3 வயது சிறுமிக்கு நம்பிக்கைக்குரிய 
எதிர்காலத்தை வழங்கியுள்ளது. 
உண்மையில்‌ இந்த ந�ோய்க்கான 
சிகிச்சை மருத்துவ முன்னேற்றத்தின்‌ 
தாக்கத்துக்கு சிறந்த சான்றாக 
உள்ளது. உண்மையில்‌ இத்தகைய 
சிகிச்சை முறை மருத்துவத்துறையில்‌ 
அசாதாரணமானது” என்றார்.  

ஒரு லட்சம் குழந்தைகளில் ஒரு குழந்தைக்கு ஏற்படும் ந�ோய்

 மரபணு க�ோளாறால்‌ பாதிக்கப்பட்ட  
 3 வயது சிறுமிக்கு அதிநவீன சிகிச்சை: 

சாதனை படைத்தது சிம்ஸ்‌ மருத்துவமனை

சென்னை ஜூலை 11–   
தமிழ்நாட்டில் சென்னை 

துறைமுகம் மற்றும் காமராஜர் 
துறைமுகம் ஆகியவற்றில் கப்பல் 
ப�ோக்குவரத்துக்குத் தேவையான 
நவீன த�ொழில்நுட்பம், புதிய வசதிகள் 
ப�ோன்றவற்றை அறிந்து அதற்கேற்ப 
கிழக்குக் கடற்கரைய�ோர இந்திய 
துறைமுகங்கள் வழியாக வங்கதேச 
கப்பல் சரக்கு ப�ோக்குவரத்தை 
மேம்படுத்த வங்கதேச அதிகாரிகள் 
நேரில் வருகை தந்தனர்.   

 இவர்களை வரவேற்ற சென்னை 
துறைமுக சேர்மன் சுனில் பாலிவால், 
இங்குள்ள நவீன வசதிகள், புதிய 
த�ொழில்நுட்பம் ஆகியவற்றை 
விளக்கிக் கூறினார்.   

வங்கதேசத்திலிருந்து 13 கப்பல் 
ப�ோக்குவரத்து அதிகாரிகள் மற்றும் 
மத்திய உள்நாட்டு நீர்வழி அமைப்பு, 
துறைமுக கப்பல் மற்றும் நீர்வழி 
அமைச்சகம், கப்பல் ப�ோக்குவரத்து 
டைரக்டர் ஜெனரல் மற்றும் 
சுங்கவரித்துறை அதிகாரிகள் 
இந்நிகழ்ச்சியில் பங்கேற்றனர்.   

 ஏற்கனவே மத்திய அரசு ஏற்படுத்திய 
ஒப்பந்தத்தின்படி ஒட்டும�ொத்த கூட்டு 
நடவடிக்கையாக த�ொழில்நுட்ப 
நிர்வாகிகள் வங்கதேசத்தில் இருந்து 
வருகை தந்து இந்திய துறைமுக 
நிர்வாகிகளை சந்தித்து சரக்குகள் 
கையாளுதல் மற்றும் அவற்றை 
செயல்படுத்துவது ப�ோன்றவற்றைப் 
பற்றி கலந்துரையாடினர்.   

 இந்த வங்கதேச அதிகாரிகள் 
சென்னை துறைமுகம் 
கிருஷ்ணபட்டணம் துறைமுகம், 
விசாகப்பட்டினம் துறைமுகம், 
க�ொல்கத்தா மற்றும் ஹாலிடியா 
துறைமுகங்களை சென்று 
பார்வையிட்டனர். இதன் 
மூலம் வங்கதேச கப்பல் 
ப�ோக்குவரத்தில் இந்திய கிழக்கு 
கடற்கரை துறைமுகங்களை 
பயன்படுத்திக் க�ொள்வதில் உள்ள 
பல்வேறு நடவடிக்கைகள் பற்றி 
கலந்துரையாடப்பட்டது.  

ஒப்பந்தங்கள்  
 ஏற்கனவே உள்ள இரு நாடுகளின் 

ஒப்பந்தங்களில் மேம்படுத்தப்பட 
வேண்டிய பிரச்சனைகள் பற்றி 
கலந்துரையாடப்பட்டது. சென்னை 
மற்றும் காமராஜர் துறைமுகங்களின் 
அதிகாரிகள், வங்கதேச பிரதிநிதிகள் 
கலந்து க�ொண்டனர். இவர்களுக்கு 
இந்த துறைமுகங்களில் உள்ள 
பல்வேறு நவீன வசதிகள், 
புதிய த�ொழில்நுட்பங்கள் பற்றி 
விவரிக்கப்பட்டது.   

 சென்னை துறைமுக சேர்மன் 
சுனில் பாலிவால் கலந்துரையாடலில் 
பங்கேற்று, பல்வேறு சரக்கு 
ப�ோக்குவரத்து நவீன வாய்ப்புகள் 
பற்றி விவரித்தார்.   

 சென்னை துறைமுகத்தின் துணை 
தலைவர் எஸ். விஸ்வநாதன், காமராஜ் 
துறைமுகம் நிர்வாக இயக்குனர் 
ஜே .பி .ஐரின் சிந்தியா, கப்பல் 
ப�ோக்குவரத்து அமைச்சக இணைச் 
செயலாளர் எஸ். எம். முஸ்தபா கமல் 
ஆகிய�ோர் வங்கதேச கப்பல் துறை 
அதிகாரிகளுடன் கலந்துரையாடி 
என்னென்ன பலன் கிடைக்கும் 
என்பது பற்றி கலந்துரையாடினர். 
வங்கதேசத்தில் இருந்து வந்த இந்த 
பிரதிநிதிகள் வங்கதேச சரக்குகளை 

சென்னை துறைமுகத்தில் நவீன வசதிகள்:   
வங்கதேச கப்பல் ப�ோக்குவரத்து அதிகாரிகளிடம்   

சேர்மன் சுனில் பாலிவால் நேரில் விளக்கம்
இந்திய கிழக்குக் கடற்கரை பகுதியில் 
உள்ள துறைமுகங்கள் வழியாக பிற 
நாடுகளுக்கு க�ொண்டுச் செல்வது 
பற்றியும் இதற்கான த�ொழில்நுட்ப 
முறைகளை அறிந்து க�ொள்ளவும் 
ஏற்பாடு செய்தனர்.   

மத்திய அரசின் துறைமுக பிரிவு 
டைரக்டர் ரித்து ராஜ் மிஸ்ரா 
கலந்துரையாடல் நடவடிக்கைகளுக்கு 
ஏற்பாடு செய்திருந்தார் என்றும் 
சென்னை துறைமுக சேர்மன் சுனில் 
பாலிவால் தெரிவித்தார்.   

சிதம்பரம், ஜூலை -11–
சிதம்பரம் நடராஜர் க�ோவில் ஆனித் 

திருமஞ்சன தேர் திருவிழாவில் 
திரளான பக்தர்கள் கலந்து க�ொண்டு 
தேரை வடம்பிடித்து இழுத்தனர். 

 பூல�ோக கைலாயம் 
என்றழைக்கப்படும் சிதம்பரம் 
ஸ்ரீநடராஜர் க�ோயில் 
ஆனித்திருமஞ்சன தரிசன 
உத்சவம் கடந்த ஜூலை 3ந் தேதி 
க�ொடியேற்றத்துடன் த�ொடங்கியது. 
உற்சவ ஆச்சாரியார் கிருஷ்ணசாமி 
தீட்சிதர் க�ொடியேற்றி உற்சவத்தை 
த�ொடங்கி வைத்தார். தினமும் காலை 
மாலை இரு வேலையும் பஞ்ச 
மூர்த்திகள் வீதி உலா நடைபெற்ற 
நிலையில் முக்கிய திருவிழாவான 
தேர் திருவிழா இன்று நடைபெற்றது. 
முன்னதாக இன்று அதிகாலை சித் 
சபையில் இருந்து புறப்பட்ட ஸ்ரீ 
சிவகாமசுந்தரி சமேத நடராஜமூர்த்தி, 
விநாயகர், முருகர், சண்டிகேஸ்வரர் 
ஆகிய சுவாமிகள் க�ோயிலில் 
இருந்து புறப்பட்டு தேர் நிலையான 
கீழரத வீதியில் தனித்தனியே 
அமைக்கப்பட்ட அலங்கரிக்கப்பட்ட 
தேர்களில் க�ொண்டு செல்லப்பட்னர். 

 சிறப்பு தீபாராதனைக்கு 
பின்னர் மேளதாளங்கள் முழங்க 
சிவ க�ோஷங்கள் எழுப்பியும் 
சிவாச்சாரியார்கள் மற்றும் சிவ 
பக்தர்கள் தேவாரம், திருவாசகம் 
உள்ளிட்ட பதிகங்கள் பாடி 
வாத்தியங்கள் முழங்க ஆனந்த 
நடனமாடி முன்னே செல்ல திரளான 
பக்தர்கள் வடம் பிடித்து தேரை இழுத்து 
சென்றனர். தேரானது கீழரதவீதி, 
தெற்குரதவீதி, மேலரதவீதி, வடக்குரத 
வீதி வழியாக மீண்டும் தேர்நிலையான 
கீழரத வீதிக்கு இன்று மாலை 7 
மணி அளவில் க�ொண்டுவரப்படும். 
பின்னர், சிறப்பு தீபாரதனைக்கு 
பிறகு இரவு 8 மணிக்கு ஸ்ரீ சிவகாமி 
சுந்தரி சமேத நடராஜமூர்த்தி 

ஆயிரங்கால் மண்டபத்திற்கு 
க�ொண்டு செல்லப்பட்டு முன் முகப்பு 
மண்டபத்தில் ஏககால லட்சார்ச்சனை 
நடைபெறும்.

சித்சபையில் ரகசிய பூஜை
 நாளை ஜூலை 12-ம் தேதி 

அதிகாலை சூரிய உதயத்திற்கு முன்பு 
காலை 4 மணி முதல் 6 மணி வரை 
ஸ்ரீசிவகாமசுந்தரி சமேத ஸ்ரீமந் 
நடராஜ மூர்த்திக்கு மகாபிஷேகம், 
ச�ொர்ணாபிஷேகம், புஷ்பாஞ்சலி, 
நடைபெறுகிறது. பின்னர் காலை 
10 மணிக்கு சித்சபையில் ரகசிய 

பூஜையும், திரு ஆபரண அலங்கார 
காட்சியும், பஞ்சமூர்த்திநான்கு 
வீதிகளிலும் வீதிஉலா வந்த பின்னர் 
பிற்பகல் 3 மணிக்கு மேல் ஆயிரம் 
கால் மண்டபத்தில் இருந்து புறப்பட்ட 
சுவாமிகள் முன் முகப்பு மண்டபத்தில் 
உள்ள நடன பந்தலில் ஸ்ரீ சிவகாமி 
சுந்தரி சமேத நடராஜமூர்த்தி 
முன்னுக்குப் பின்னுமாய் மூன்று 
முறை நடனமாடி பக்தர்களுக்கு 
காட்சியளிப்பார். 

ஆனித்திருமஞ்சன தரிசன 
நிகழ்ச்சியில் தமிழகத்தின் 
பல்வேறு மாவட்டங்களில் இருந்து 
மட்டுமல்லாமல் பிற மாநிலங்களில் 
இருந்தும் வெளிநாட்டில் இருந்தும் 
ஏராளமான பக்தர்கள் கலந்து 
க�ொண்டு சிவ க�ோஷங்கள் எழுப்பி 
ஆனித் திருமஞ்சன தரிசன காட்சியை 
கண்டு பின்னர் ஞானகாச சித்சபா 
பிரவேசமும் நடைபெறுகிறது. 
ஜூலை 13-ம் தேதி பஞ்சமூர்த்தி 
முத்துப்பல்லக்கு வீதிஉலாவுடன் 
உற்சவம் முடிவடைகிறது. 

உற்சவ ஏற்பாடுகளை க�ோயில் 
ப�ொது தீட்சிதர்கள் கமிட்டி செயலாளர் 
வெங்கடேச தீட்சதர், துணைச் 
செயலாளர் சுந்தரத்தாண்டவ தீட்சிதர் 
மற்றும் ப�ொதுதீட்சிதர்கள் சிறப்பாக 
செய்துள்ளனர். விழாவிற்கான 
பாதுகாப்பு ஏற்பாடுகளை கடலூர் 
மாவட்ட ப�ோலீஸ் சூப்பிரண்டு 
ராஜாராம் உத்தரவின் பேரில் ஏ. 
எஸ். பி. ரகுபதி தலைமையில் சுமார் 
500க்கும் மேற்பட்ட ப�ோலீசார் மற்றும் 
ஊர்க்காவல் படையினர் செய்து 
உள்ளனர். சுகாதார ஏற்பாடுகளை 
சிதம்பரம் நகராட்சி சார்பில் நகராட்சி 
சேர்மன் செந்தில்குமார் உத்தரவின் 
பெயரில் நகராட்சி ஆணையாளர் 
மல்லிகா, ப�ொறியாளர் சுரேஷ் 
ஆகிய�ோர் தூய்மை பணி மற்றும் 
குடிநீர் வழங்கல் பணியை சிறப்பாக 
செய்து வருகின்றனர்.

சிதம்பரம் நடராஜர் க�ோவில் 
ஆனித் திருமஞ்சன தேர் திருவிழா

திரளான பக்தர்கள் வடம்பிடித்து இழுத்தனர்

சென்னை, ஜூலை 11-
என்ஜினீயரிங் கல்லூரிகளில் 

சுற்றுச்சூழல் அறிவியல் பாடத்தேர்வு 
தள்ளிவைக்கப்பட்டுள்ளது. 

அண்ணா பல்கலைக்கழகத்தின் கீழ் 
செயல்படும் இணைப்பு என்ஜினீயரிங் 
கல்லூரிகளில் செமஸ்டர் தேர்வு 
த�ொடங்கி நடந்து வருகிறது. 
அந்தவகையில் நேற்று சுற்றுச்சூழல் 
அறிவியல் மற்றும் நிலைத்தன்மை 
பாடம் த�ொடர்பான தேர்வு நடைபெற 
இருந்தது. பிற்பகலில் நடத்தப்பட 
இருந்த தேர்வின் வினாத்தாள் 
பார்சல்களை, ஒரு தேர்வு மையத்தில் 
காலையிலேயே திறந்துவிட்டனர்.

இந்த சம்பவம் அண்ணா 
பல்கலைக்கழக தேர்வுக் கட்டுப்பாட்டு 
அலுவலகத்துக்கு தெரியவந்தது. 

இதனையடுத்து உடனடியாக அனைத்து 
கல்லூரிகளுக்கும் இந்த தகவலை 
தெரிவித்து அந்த தேர்வுக்கான 
வினாத்தாளை மற்றவர்கள் யாரும் 
திறக்காமல் அப்படியே திருப்பி 
அனுப்பி வைக்கவும், சம்பந்தப்பட்ட 
அந்த தேர்வை தள்ளிவைக்கவும் தேர்வு 
கட்டுப்பாட்டு அலுவலர் உத்தரவு 
பிறப்பித்தார்.

தேர்வு தள்ளிவைக்கப்பட்ட தகவலை 
உடனடியாக மாணவ-மாணவிகளுக்கு 
தெரிவிக்க அறிவுறுத்தப்பட்ட 
நிலையில் அவர்களுக்கும் அந்த 
தகவல்கள் தெரிவிக்கப்பட்டது. இந்த 
தேர்வு வருகிற 31-ம்தேதி (புதன்கிழமை) 
பிற்பகல் நடைபெறும் என்றும் 
தேர்வு கட்டுப்பாட்டு அலுவலகம் 
அறிவித்துள்ளது. 

என்ஜினீயரிங் கல்லூரிகளில் சுற்றுச்சூழல் அறிவியல் 
பாடத்தேர்வு தள்ளிவைப்பு

